Svar við greinargerð 

Ég undirritaður er alfarið á móti kvótasetningu á grásleppu. Það fyrirkomulag sem verið hefur á grásleppuveiðum allt frá upphafi veiðanna hefur gengið nokkuð vel. Og snúist mest um markaðsmál það er að segja að reyna að halda verði á hrognum uppi með því að skammta dagana eftir verði afurðanna og horfum á markaði. Ég sé enga ástæðu til að breyta þessu fyrirkomulagi. 

Ég hóf sjálfur grásleppuveiðar 1981 og það gekk oft á tíðum nokkuð vel. En menn voru nú ekki að hugsa um setja stein í götu þeirra sem á eftir myndi koma með því að biðja um kvótasetningu til þess að geta setið einir að veiðunum. Mér sýnist að þessar hugmyndir samráðshópsins séu nú ekki til þess fallnar til að auka á samstöðu innan smábátaflotans. Þar sem sumum finnst að þeir eigi alla veiðireynsluna sem til skipta kæmi ef um kvótasetningu yrði að ræða. 

Ef þetta yrði niðurstaðan er ljóst að mjög margir sætu uppi með allan búnað og leyfin verðlaus sem engir kaupendur væri að og öll nýliðun væri úr sögunni eins og dæmin sanna við aðrar kvótasetningar. 

Ef þessi kvótasetning er alveg óumflýjan leg að mati vitrustu manna þá legg ég til að leyfin verið látin gilda við úthlutun og fái ákveðin lágmarkskvóta sem menn gætu sætt sig við. Og að 10 ár verði tekin til viðmiðunnar. 

